
Examinaziun da la qualitad da 
la legislaziun en il chantun Grischun

� (cc) Cumpareglià cun il rest da la
Svizra ha il chantun Grischun ina pra­
tica moderada en quai che reguarda
il relaschar e midar leschas ed
ordinaziuns. El ha relativamain pau­
cas regulaziuns, ed er areguard l’ac­
tivitad regulatorica è el sut la media
dals chantuns svizzers. Quai è resultà
d’in studi scientific ch’è vegnì fatg per
incumbensa dal chantun davart la legis­
laziun en il chantun Grischun. La re­
genza ha prendì enconuschientscha cun
satisfacziun da quests resultats.

Motiv e finamiras dal studi
La critica envers il svilup da la legisla­
ziun è fitg derasada e vegn accumpagna­
da da chavazzins sco «lavina da leschas»
u «spessom legislativ». Il spezial da
l’entira critica è ch’ella sa basa cunzunt
sin cas singuls e sin experientschas sin­
gulas. Datas vastas e fundadas, che per­
mettan indicaziuns fidadas davart il svi­
lup da la legislaziun, mancavan fin oz.
Quai valeva er per il chantun Grischun.
Ad ina gruppa interdisciplinara d’ex­
perts sut la direcziun da Felix Uhlmann, 
manader dal center per scienza legislati­
va a l’Universitad da Turitg, ha il chan­
tun surdà l’incumbensa da far ina re­
tschertga empirica davart la substanza
dal dretg dal chantun Grischun e da far
ina cumparegliaziun interchantunala.
Las datas registradas permettan da far
indicaziuns davart il dumber da regula­
ziuns (volumen) e davart l’activitad re­
gulatorica (dinamica) da la legislaziun,

Naginas indicaziuns na furnescha il stu­
di davart la qualitad da la legislaziun.

Resultats dal studi
La retschertga mussa ch’il chantun Gri­
schun ha ina pratica relativamain mo­
derada en quai che reguarda las regula­
ziuns. Quai vala tant areguard il dum­
ber da regulaziuns sco er areguard l’ac­
tivitad regulatorica. Il Grischun tutga
tar ils chantuns cun il pli pitschen dum­
ber da regulaziuns en Svizra. Ils champs

executivas. Plinavant poi vegnir ditg
che l’activitad regulatorica è s’augmen­
tada ils ultims onns levamain sur la me­
dia. Quai dastgass esser ina consequen­
za da la revisiun totala da la constitu­
ziun chantunala ch’è entrada en vigur il
1. da schaner 2004. En pli constatescha
il studi che la quota da l’activitad regu­
latorica da la legislativa sa reducescha
tendenzialmain a favur da l’executiva.
La quota da la legislativa è dentant anc
adina relativamain auta. Sco facit gene­

positivs dal studi per il Grischun. Quels
laschan supponer ch’i n’existia almain
nagin basegn general da deregulaziun
tar il chantun. La regenza vesa quai sco
conferma da cuntinuar en moda conse­
quenta cun il curs vertent da «tegnair
mesira» tar la legislaziun, saja quai en il
champ da regulaziun autonom sco er en
l’execuziun dal dretg federal. Cuntinuà
duai er vegnir cun ils sforzs spezials dal
chantun en il sectur da la legislaziun,
sco per exempel las proceduras entaifer

Top chors vol. 8: Chor viril Surses
� (rtr) Radiotelevisiun Svizra Ruman­
tscha RTR preschenta il nov ed ultim 
disc cumpact en la retscha Top chors. 
El è deditgà al Chor viril Surses. Sut la 
direcziun da Luzius Hassler interprete­
scha il chor chants lituans d’Antonín 
Dvořák, ovras da Gion Antoni Derungs 
e chanzuns sursettras tenor poesias da pa­
der Alexander Lozza. Il Top chors vol. 8 
vegn preschentà ils 13­10­2015 a las 
19.00 en l’emissiun «Noss chors» dal Ra­
dio Rumantsch.

Quest disc cumpact mussa in tagl re­
preschentativ da la lavur dals davos 15 
onns dal dirigent Luzius Hassler cun il 
Chor viril Surses. En l’emprima part sa 

deditgescha il chor al ciclus d’Antonín 
Dvořák «Tschintg chanzuns popularas li­
tuanas per chor viril». Il conchantadur 
Mario Jegher ha procurà per ina transla­
ziun rumantscha fitg precisa. Dal matg 
flurs cun maioran sur la chanzun drama­
tica da la matta dal pestgader che ha pers 
ses frar en las undas da la mar, da la cha­
rina persa che vegn tschertgada di e notg 
enfin tar il pasler ardì e la tschuetta bu­
glian las tschintg chanzuns d’amur da 
bleras midadas, da surpraisas ritmicas e 
d’in colurit acustic mirveglius. Da questa 
musica romantica inamuronta cun in 
bellezza tun, da la dramatica tentusa e 
cundida cun bler umor, duessan las audi­

turas ed ils auditurs vegnir pledentads en 
furma multifara.

En il segund bloc sa deditgescha il 
Chor viril Surses ad ovras da Gion Anto­
ni Derungs. En sia onur ha il chor prepa­
rà las duas ovras sacralas, meditativas ed 
impressiunantas per chor viril e saxofon 
«O salutaris hostia» ed «Ave, maris stel­
la». Questas duas ovras vegnan accum­
pagnadas da Franco Mettler al saxofon. 
Ultra da quai pon ins tadlar tschintg 
chanzuns per chor viril che vegnan dadas 
fitg darar e che na savessan betg esser 
adattadas meglier a la chanzun en sia ex­
pressivitad musicala. En la davosa part 
interpretescha il Chor viril Surses chan­

zuns enconuschentas, tuttas cun pleds da 
pader Alexander Lozza. Cun lur profun­
ditad, lur bellezza tonala e lur tipics sen­
timents rumantschs­romantics èn adat­
tadas, dasper las chanzuns dad Ernst 
Broechin «Return» e «La baselgia viglia 
da Lantsch», en spezial er las cumposizi­
uns da Hans Ludwig Heinrichs «L’orazi­
ung d’ena pelegrina» e «L’orma tgi reiva 
tar Dia» perfetgamain al chor ed a la 
stretga patria.

Pretsch da vendita: 19.50 francs + spediziun 
Infurmaziuns: www.rtr.ch/butia
Il disc cumpact Top chors vol. 8 è il davos da 
questa retscha. L’entira seria dal Top chors vol. 
1–8 pon ins retrair tar RTR.

